
ᓇᐃᓴᐅᑖ: # 83-5 (2) 

 

ᐅᓪᓗᖓ:  ᒫᑦᓯ 16, 2021  

 

ᐱᔾᔪᑎᖓ:  ᓄᓇᕗᒻᒥ ᓄᓇᕗᑦ ᐊᑐᖅᑕᐅᔪᓐᓇᖅᑐᓄᓪᓗ ᓇᖕᒥᓂᖅᓱᖅᐸᓪᓕᐊᓂᕐᒧᑦ 

ᐊᖏᖃᑎᒌᒍᑎᖅᑳᕐᙵᐅᑕᐅᔪᖅ  

 

 

ᐊᐱᖅᑯᑎ:  

 

1. ᐱᔾᔪᑎᒋᓪᓗᒍ ᓄᓇᕗᒻᒥ ᓄᓇᓄᑦ ᐊᑐᖅᑕᐅᔪᓐᓇᖅᑐᓄᓪᓗ ᓄᓇᒥᑦ ᓯᐊᒻᒪᒃᑎᕆᓂᕐᒧᑦ 

ᐊᖏᖃᑎᒌᒍᑎᖅᑳᕐᙵᐅᑕᐅᔪᖅ ᐊᑐᓕᐅᖅᑕᐅᓚᐅᖅᐳᖅ ᐊᐅᒍᔅᑦ 15, 2019−ᒥ: 

 

a. ᒫᓐᓇ ᖃᓄᐃᓕᖓᕙ ᐊᑐᓕᖅᑎᑦᑎᕙᓪᓕᐊᓪᓗᓂ ᐊᑐᖅᑕᐅᔭᕆᐊᓕᖕᓂᒃ ᐃᓗᓕᖏᓐᓃᑦᑐᓂᑦ 

ᑕᒪᐃᑕ ᐊᑐᓂᑦ 14 ᓵᑉᑕᖏᑦ ᐊᒻᒪᓗ ᒪᕐᕉᒃ ᐊᑐᖅᑕᐅᔪᓐᓇᖅᑑᒃ ᑕᒪᑐᒧᖓ ᓄᓇᕗᒻᒥ ᓄᓇᓄᑦ 

ᐊᑐᖅᑕᐅᔪᓐᓇᖅᑐᓄᓪᓗ ᓄᓇᒥᑦ ᓯᐊᒻᒪᒃᑎᕆᓂᕐᒧᑦ ᐊᖏᖃᑎᒌᒍᑎᖅᑳᕐᙵᐅᑕᐅᔪᖅ?  

 

b. ᖃᓄᐃᓕᖓᕙᑦ ᒫᓐᓇ ᐋᔩᖃᑎᒌᒍᑕᐅᔪᑦ ᐱᓕᕆᖃᑎᒌᒃᑐᓄᑦ ᐱᔾᔪᑎᖃᕐᓗᑎᒃ ᑭᖑᓪᓕᖅᐹᖅᓯᐅᑎᒥᒃ 

ᓯᐊᒻᒪᒃᑎᕆᓂᕐᒧᑦ ᐊᖏᖃᑎᒌᒍᑎ? 

 

c. ᖃᓄᐃᓕᖓᕙ ᒫᓐᓇ ᓄᓇᕗᑦ ᒐᕙᒪᖓᑕ ᐱᔪᒪᓂᕆᔭᖓᑦ ᐱᓇᔪᒍᑕᐅᔪᓂᒃ ᐊᑐᓕᖅᑎᑦᑎᓂᕐᒧᑦ 

ᐱᔨᑦᑎᕋᕐᕕᖃᖅᐸᖕᓂᕐᒧᑦ ᐱᑎᑦᑎᕙᒃᑐᒥᒃ ᐆᒧᖓ, ᓅᑉᐸᓪᓕᐊᓪᓗᓂ ᐃᖅᑲᓇᐃᔭᖅᑎᖃᕐᓂᕐᒧᑦ 

ᐱᕙᓪᓕᐊᓂᕐᒧᑦ ᖃᓄᐃᓕᐅᖅᑕᐅᕙᓪᓕᐊᔪᖅ (RFP 2020-63)? 

 
 
 
 
 



 

ᑭᐅᔭᐅᓂᖓ: 

 

a. ᑖᓐᓇ ᓄᓇᕗᒻᒥ ᓄᓇᓄᑦ ᐊᑐᖅᑕᐅᔪᓐᓇᑐᓄᓪᓗ ᓯᐊᒻᒪᒃᑎᕆᓂᕐᒧᑦ ᐊᖏᖃᑎᒌᒍᑕᐅᖅᑳᖅᓯᒪᔪᖅ 

ᐋᖅᑭᒃᓯᒪᓕᖅᑎᑦᑎᕙᖕᒪᖔᑦ ᐊᑐᖅᑕᐅᔪᓐᓇᕋᔭᖅᑐᒥᒃ ᑭᖑᓪᓕᖅᐹᖅᓯᐅᑎᒧᑦ ᓯᐊᒻᒪᒃᑎᕆᓂᕐᒧᑦ 

ᐊᖏᖃᑎᒌᒍᑕᐅᓯᒪᔪᒥᒃ ᒫᓐᓇ ᐋᔩᖃᑎᒌᒍᑕᐅᕙᓪᓕᐊᔪᒥᒃ ᐅᑯᓄᖓ, ᑲᓇᑕᐅᑉ ᒐᕙᒪᖓ, ᓄᓇᕗᑦ 

ᑐᙵᕕᒃᑯᑦ ᑎᒥᖓ, ᐊᒻᒪᓗ ᓄᓇᕗᑦ ᒐᕙᒪᖓ. ᑖᓐᓇ ᐊᖏᖃᑎᒌᒍᑕᐅᖅᑳᖅᓯᒪᔪᖅ ᒪᓕᒐᑎᒍ 

ᑕᐃᒪᐃᓪᓚᕆᒋᐊᖃᖅᑎᑦᑎᙱᒃᑲᓗᐊᖅᑎᓪᓗᒍ, ᐃᑲᔪᖅᐳᖅ ᑐᓴᐅᒪᑎᑦᑎᓪᓗᓂ ᑕᓯᐅᖅᓯᓪᓗᓂᓗ 

ᐋᔩᖃᑎᒌᖕᓂᕆᔭᐅᔪᓂᒃ ᑕᐃᓐᓇ ᑭᖑᓪᓕᖅᐹᖅᓯᐅᑎ ᓯᐊᒻᒪᒃᑎᕆᓂᕐᒧᒃ 

ᐊᖏᖃᑎᒌᒍᑕᐅᓯᒪᓂᐊᓕᖅᑐᖅ ᐋᖅᑭᒃᓱᖅᑕᐅᕙᓪᓕᐊᓂᖓᓂ. ᑖᓐᓇ 'ᐊᖅᑯᑎᒧᑦ 

ᓄᓇᙳᐊᕆᔭᐅᔪᖅ' ᐃᑐᖅᑕᐅᖃᑦᑕᑦᑎᓪᓗᒍ ᐃᑲᔪᖅᑐᕈᑕᐅᓪᓗᓂ ᐋᔩᖃᑎᒌᖕᓂᕆᔭᐅᔪᓂᒃ, 

ᐊᑐᓕᖅᑎᑦᑎᓂᕐᒧᑦ ᐱᓕᕆᐊᖑᓂᖓ ᓯᐊᒻᒪᒃᑎᕆᓂᕐᒧᑦ ᑲᔪᓯᓂᕆᔭᐅᔪᖅ ᒪᓕᖕᓂᐊᖅᐳᖅ 

ᐊᑎᓕᐅᖅᑕᐅᔪᒥᒃ ᑭᖑᓪᓕᖅᐹᖅᓯᐅᑎᒥᒃ ᐊᖏᖃᑎᒌᒍᑎᒥᒃ. ᐃᒃᐱᒋᑦᑎᐊᖅᖢᒍ ᑲᙳᓇᕆᐊᖃᕐᓂᖓ 

ᑕᒪᑐᒪ ᐋᔩᖃᑎᒌᖕᓂᕐᒧᑦ ᑲᔪᓯᓂᕆᔭᐅᔫᑉ, ᐃᒪᓐᓇ ᐅᖃᖅᑐᖃᕈᓐᓇᓕᖅᐳᖅ, ᒫᑦᓯ 17, 2021-

ᖑᓚᐅᕐᓂᖓᓂᑦ, ᑕᒪᕐᒥᑦᑎᐊᖅ ᓵᑉᑕᖏᑦ ᖃᖓᒃᑰᕋᔭᕐᓂᖏᓪᓗ ᐃᓗᐊᓃᑦᑐᑦ 

ᐊᖏᖃᑎᒌᒍᑕᐅᖅᑳᖅᓯᒪᔪᒥ ᐃᓱᒪᒃᓴᖅᓯᐅᕈᑕᐅᕗᑦ ᐱᓕᕆᖃᑎᒌᑦ ᐱᓕᕆᐊᕆᔭᖏᓐᓂ 

ᐋᔩᖄᖃᕈᒪᓪᓗᑎᒃ ᑭᖓᓪᓕᖅᐹᖅᓯᐅᑎᐅᑉ ᐊᖑᖃᑎᒌᒍᑎᐅᑉ ᓵᑉᑕᖏᓐᓄᑦ ᖃᖓᒃᑰᕋᔭᕐᓂᖏᓐᓄᓪᓗ. 

ᑕᒪᓐᓇ ᐱᓕᕆᐊᖑᔪᖅ ᑲᔪᓯᕙᓪᓕᐊᕗᖅ ᑲᔪᓯᓂᖃᖅᐸᓪᓕᐊᓪᓗᓂᓗ.    

 

b. ᐃᒃᐱᒋᑦᑎᐊᖅᖢᒋᑦ ᑲᙳᓇᕆᐊᖃᕐᓂᖓ ᑕᒪᑐᒪ ᐋᔩᖃᑎᖃᕐᓂᕐᒧᑦ ᑲᔪᓯᓂᕆᔭᐅᔫᑉ, ᐃᒪᓐᓇ 

ᐅᖃᖅᑐᖃᕈᓐᓇᖅᐳᖅ, ᒫᑦᓯ 17, 2021−ᖑᓚᐅᕐᓂᖓᓂᑦ, ᐋᔩᖃᑎᒌᖕᓂᕆᔭᐅᔪᑦ ᑕᒪᒃᑯᓄᖓ 

ᐱᓕᕆᖃᑎᒌᒃᑐᓄᑦ ᑲᔪᓯᕙᓪᓕᐊᕗᑦ ᑲᔪᓯᓂᖃᑦᑎᐊᖅᐸᓪᓕᐊᓪᓗᑎᒡᓗ. ᐋᔩᖃᑎᖃᖅᑎᓪᓗᐊᑕᐃᑦ 

ᑲᑎᒪᖅᑲᑦᑕᐃᓐᓇᖅᓯᒪᕗᑦ ᓄᕙᒡᔪᐊᕐᓇᖅ 19 ᓄᓇᕐᔪᐊᓕᒫᒥ ᖃᓂᒪᓐᓇᓕᒫᖅᑕᖃᖅᑎᓪᓗᒍ 

ᐱᓕᕆᔩᓪᓗ ᑲᔪᓯᑎᑦᑎᖃᑦᑕᖅᓯᒪᓪᓗᑎᒃ ᐃᑲᔪᖅᑐᐃᓂᕐᒧᑦ ᐱᓕᕆᐊᖑᔪᓂᒃ ᐱᓕᕆᖃᑎᒌᓄᑦ 

ᐅᑯᑎᒎᓇᖅ, ᐅᖄᓚᐅᑎᒃᑯᑦ ᑲᑎᒪᖃᑎᒌᖕᓂᖅᑎᒍᑦ, ᖃᕆᑕᐅᔭᒃᑯᑦ ᑎᑎᕋᖃᑦᑕᐅᑎᕝᕕᒃᑯᑦ, 

ᑕᐅᑐᖃᑦᑕᐅᑎᓗᓂᓗ ᑕᓚᕖᓴᒃᑯᑦ ᑲᑎᒪᓂᖅᑎᒍᑦ. 

 

c. ᒫᑦᓯ 17, 2021−ᖑᓚᐅᕐᓂᖓᓂᑦ, ᓄᓇᕗᑦ ᒐᕙᒪᖓᑕ ᐱᔪᒪᓂᕆᔭᖓᑦ ᐱᓇᔪᒍᑕᐅᔪᓂᒃ 

ᐊᑐᓕᖅᑎᑦᑎᓂᕐᒧᑦ ᐱᔨᑦᑎᕋᖅᑎᒋᔭᐅᓂᐊᖅᑐᒧᑦ ᓅᑎᑦᑎᕙᓪᓕᐊᓪᓗᓂ ᐃᖅᑲᓇᐃᔭᖅᑎᖃᕐᓂᕐᒧᑦ 

ᐱᕙᓪᓕᐊᓂᕐᒧᑦ ᖃᓄᐃᓕᐊᖅᑕᐅᕙᓪᓕᐊᓂᐊᖅᑐᖅ ᑭᖑᓪᓕᖅᐹᖓᓃᑉᐳᖅ ᐱᑖᖅᐸᓪᓕᐊᓂᕐᒧᑦ 

ᑲᔪᓯᓂᕆᔭᐅᔪᒥ. ᖃᓄᐃᓕᖓᓕᖅᑎᑕᐅᓂᐊᖅᑐᖅ ᐊᒡᒋᖅᑐᖅ ᑕᒪᑐᒪᓂ ᐱᓕᕆᓂᕆᔭᐅᔪᒥ 

ᑭᒃᑯᑐᐃᓐᓇᓄᑦ ᖃᐅᔨᔭᐅᔪᓐᓇᖅᓯᓂᐊᖅᐳᖅ ᐱᔭᕇᖅᑕᐅᒃᐸᑦ. 

 

 
 


